
2024مئی    17ايوئننگ گو جری نيو ز بليٹن مو رخہ   

 يوه آکا شوانی جموں ہے  عبدالمجيدتے محمد  سفير تيں  خبر سُنو۔ پہلاں خاص خاص خبر۔

<><><><><><><><><> 
۔لوک سبها  انتخابات غا بقايا مرحلاں واسطے بهرپو ر  مہم جا ری  ہے۔ اور با رہمولہ   1٭

واں  مرحلہ  مانہہ ہو   6واں تے  5اننت ناگ راجو ری  پا رليمانی  نشستاں  ور عام چناؤ 
 رہيا ہيں۔ 

۔مرکزی وزير داخلہ   امت شاه  کشمير غو دورو مکمل کر غے دہلی روانہ ہو گيا ہيں۔  2٭  
  7۔ اين آئی اے  نے  پاکستان  غی  دہشت گرد تنظيم  جيشِ محمد نال منسلک کشمير غا  3٭

 دہشت گرداں غی   غير منقولہ جا ئيداد نانہہ ضبط کر ليو ہے۔
۔ تے خارجہ امور  غا وزير ڈاکٹر ايس جے شنکر نے  اظہا ر کيو جے بهارت آن آلا وقت  4٭

 مانہہ اک رہنما  قوت بنن غا سلسلہ مانہہ تمام ضروری  قومی   مضبوط حثيت پيداکرے گو۔
<><><><><><><><><> 

 خبراں غی تفصيل نال پہلاں محمد  سفير۔ 
Campaign Schedule 

عام چناؤ  غا سلسلہ مانہہ آئنده  مرحلاں واسطے مُلک پہر غا اعلیٰ سيا سی رہنما  بڑا جو   
  ش وخروش نال چناوی مہم مانہہ حصو لے رہيا ہيں۔ اس سلسلہ مانہہ جموں کشمير غی 

مئی     20واں مرحلہ غے تحت  5رہمولہ پا رليمانی نشست يعنی شمالی کشمير ور آئنده  با
  6نانہہ چناؤ ہو رہيا ہيں  اور اننت ناگ راجو ری پا رليمانی نشست يعنی  جنوبی کشمير مانہہ 

مئی نانہہ چناؤ کرايو جا ئے گو۔ اور مُلک  پہر مانہہ ووٹاں  غی   25واں مرحلہ غے تحت
امُيد وار اپنی قسمت آزمائی کر   20جون نانہہ وے گی۔ با رہمولہ نشست ور کُل  4گنتی آئنده  

رہيا ہيں جن مانہہ سابقہ وزير اعلیٰ عمر عبدالله,سجاد گنی لون تے پابند سَلا سل انجينئر رشيد  
غے درميان تکونی مقابلو ديکهيو جا رہيو ہے۔ اننت ناگ راجو ری نشست سابقہ وزير اعلیٰ  
تے پی ڈی پی غی سربراه محبوبہ مفتی،نيشنل کا نفرنس غی طرفوں  انڈيا اتحاد غا امُيد وار  

مياں  الطاف احمد تے پی جے پی غی حمائيت  نال لڑ رہيا اپنی پا رٹی  غا ظفر اقبال منہا س   
 غے بشکا ر  تکونی مقابلو ہو رہيو ہے۔ 

<><><><><><><><><> 
Amit Shah Srinagar 

مرکزی  وزير داخلہ  امت شاه   اج  سويرے اپنا کشمير غو دور روزه  دورو مکمل کر غے   
واپس نوی دہلی روانہ ہو گيا۔ اس دوران انُہاں نے بی جے پی غا مقامی سکهاں غے علا وه  
ديگر کئی وفود نال ملاقات وی کی۔ چناؤ غے دوران  اس دوره غے  تحت  انُہاں نے کشمير  
عام دائره  غا کئی سيا سی رہنماواں  نال ملاقات وی کی۔ جموں کشمير بی  جے پی يونٹ غا  

جنرل سيکريٹری سُنيل شرما نے دسيو ہے جے وزير داخلہ غو يوه دورو کوئے سيا سی  
مئی اور اننت ناگ   20دورو نہيں تهو۔ اوُاں با رہمولہ پا رليمانی نشست ور عام  چناؤ  آئنده  

ی نانہہ ہو رہيا ہيں۔ يا دره  جے موسم خراب ہون غا تناظر  مئ   25راجو ری  نشست ور چناؤ 
مئی نانہہ رکهيو گيو    25مئی تيں ملتو ی کر غے   7مانہہ اننت ناگ راجو ری نشست غا چناؤ 

 ہے۔
<><><><><><><><><> 

NIA JeM 



قومی تحقيقاتی ايجنسی اين آئی اے نے کشمير مانہہ پاکستانی دہشت گرد تنظيم جيشِ محمد   
افراد غی غير منقولہ جا ئيداد نانہہ ضبط کيو ہے۔ گذشتہ کل ذرائع نے دسيو ہے   7نال منسلک

مربع فٹ   84مرلہ تے   19جے  مذکو ره جا ئيداد مانہہ دہشت گردسرتاج احمد منٹو غی  
زمين  جہيڑی کيسری گام ضلع  پلوامہ مانہہ واقع ہے نانہہ ضبط کر ليو ہے۔ مذکو ره دہشت  

مانہہ گرفتار کيو گيو تهو۔  اور   2020جنوری 31گرد غا قبضہ تيں گو لی برآمد کرن تيں بعد 
ديگر دہشت گرداں  غے ہمراه کشمير مانہہ دہشت گرداں غی مزيد دراندازی کرا رہيو   5وه 

آلی ايجنسی  نے  دسيو  ه جے  جيشِ محمد جن نانہہ مسعود اظہر   تهو۔ ا سبا رے نميڑو کرن 
ہزارمانہہ بنايو تهو نے بهارت بشمول جموں کشمير  مانہہ کئی دہشت گرد حملہ کيا  2نے سَن 

 ہيں۔
<><><><><><><><><> 

Infiltration Bid 
سرحدی ضلع کپواڑه غا تنگدار سيکٹر مانہہ حفاظتی دستاں  نے گذشتہ کل دراندازی  غی کو   

شش نانہہ ناکام بناتاں واں گو لی  چلا غے دو دہشت گرد ما ر دتا ہيں۔ ذرائع  غے مطابق  
سرحد ور تعينات دستاں  نے انُ نانہہ للکاريو مگر جد انُہاں نے سرحد غے اسِ  پا ر آن گی   

مزيد کو شش کی تد حفاظتی دستاں نے کا روائی کر غے انُ نانہہ انجام تک پہنچا دتو اور  
دہشت گرداں غی لا ش ديکهی  گئی ہيں۔ رات غا   2دسيو گيو ہے جے سرحدی غے اسُ پا ر 

 ً دہشت گرد دراندازی کرن  غی کو شش مانہہ تها۔ اور اس سلسلہ  5تيں  4عمل مانہہ قريبا
نہہ تلا شی کا روائی چلاغے دہشت گرداں نال منسلک اک  مانہہ فوج نے ضلع کپواڑه ما

 شخص غی گرفتاری غے نال نال کُجه گولی سِکو وی  برآمد کيو ہے۔ 
<><><><><><><><><> 

Pilgrims Injured 
  4ويشنو ديوی  يا تری زخمی ہو گيا ہيں۔ جن  وچوں   6کٹڑه مانہہ ہوا بس حادثہ مانہہ 

ياترياں غی حالت نازک بنی وی ہے۔ ياه  بس کٹڑه تيں کشمير در جا رہی تهی۔ يوه حادثو بعد  
دوپہر کٹڑه غے نزديک چمبا گراں مانہہ پيش آيو۔ زخمياں نانہہ علاج معالجہ واسطے کٹڑه  

ہسپتال مانہہ آنيو گيو ۔ زخمياں غو تعلق ريا ست مہا راشٹر نال دسيو گيو ہے۔ اس حادثہ  غی  
 تحقيقات با رے پوليس نے معاملو درج کر ليو ہے۔ 

<><><><><><><><><> 
Urs Sain ILAHI 

واں سالانہ  عُرس  مانہہ ہزاراں    49پونچه غا بٹل کوٹ لورن مانہہ سائيں الہیٰ بخش غا   
لوکاں نے شرکت کی ہے۔ دو روزه عُرس غو اختتام خصوصی دُعا نال ہوؤ تے زيا رت ٹرسٹ  

ہزار تيں زيا ده عقيدت منداں نے    50غی انتظاميہ کميٹی غی طرفوں يوه عُرس منعقد کيو گيو۔
 اس  عُرس مانہہ شرکت کی۔

<><><><><><><><><> 
 يہ خبر تم آکا شوانی  جموں تيں  سُن رہيا ہيں  خبراں غا با قی  حصہ نال عبدالمجيد۔

EAM Jaishanker 
خارجہ امور با رے وزير ڈاکٹر ايس جے شنکر نے   اج کہيو ہے جے بهارت آن آلا وقت   

مانہہ اک رہنما قوت بنن غا سلسلہ مانہہ تمام لوڑتی قومی مضبوط حيثيت پيدا کرے گو۔ نوی  
دہلی مانہہ تا جر تنظيماں غی  طرفوں منعقده اک تقريب مانہہ بو لتاں واں  ڈاکٹر جے شنکر  

نے کہيو جے بهارت نانہہ کا روبا ری دوست ماحول نال صلاحيت تے حيثيت بدهان غی  
مستعدی نال کو شش کرنی چاہيے۔ انُہاں نے کہيو جے  بهارت مانہہ مضبوط ترقی  باہده،  



اصلاحات، بنيا دی  ڈهانچہ غی ترقی تيزی نال کمپيوٹر کا ری تے ہنُر مندی مانہہ بہتری ور  
و جے بهارت فرسٹ تے واسو ديو کوٹم بکم  مشترکہ طو ر  زور وغيره کيا ہيں۔ انُہاں نے کہي

ور بهارت وِشوا بندو غے طو ر ور واضع کرے۔ اسِ موقع ور بولتاں واں وزير خزانہ نرملا  
تک ترقی  يا فتہ  مُلک بنان مانہہ نجی سيکٹر   2047سيتها رمن نے کہيو جے بهارت نانہہ 

 غو اہم کردار ہو وے گو۔ 
<><><><><><><><><> 

Bovine Reasi 
سی آر پی سی غے تحت اختيارات غو   144ايڈيشنل ڈسٹريکٹ ميجسٹريٹ ريا سی نے دفعہ  
استعمال کرتاں واں ضلع ريا سی مانہہ مال چوکهر نانہہ اک جگہ تيں دوجی جگہ بغير ضلع  

ميجسٹريٹ غی اِجازت تيں لے جان ور پابندی  لا ئی  ہے۔يوه حکم  نامو جا ری  ہون تيں  ہی  
نافذ العمل ہو گيو تے دو مہينہ توڑی ياه پابندی جا ری ره گی۔ حالانکہ سرکا ری محکمہ غی  

طرفوں محکمہ غا کم کاج واسطے مو يشياں نانہہ اک جگہ توں دوجی جگہ لے جان  ور  
پابندينئيں ره گی۔ اس حکم  نامہ غی خلاف ورزی کرن غی پاداش مانہہ بهارتی پينل کوڈ غی  

ے گی۔ غے تحت کا روائی کی جا ئ 188سيکشن   
<><><><><><><><><> 

 SVEEP Rajouri 
ضلع چناؤ  افسر  راجو ری  اوم پر کا س بهگت غی سربراہی مانہہ سويپ سِل راجو ری   

جس غی نگرانی سويپ نوڈل افسر پروفيسر محمد اقبال رينہ کر رہيا تها نے گذشتہ کل مشہو  
ر صوفی بزرگ سائيں گنجیؒ غی زيا رت غو دورو لايو۔ مذکو ره ٹيم نے زيا رت ور آيا ذائرين  
نال ملاقات کر غے ووٹ غی اہميت نانہہ اجُاگر کيو۔ اس ٹيم  مانہہ ڈاکٹر خالد رياض، پروفيسر  

اعجا ز نظر تے آفتاب احمد شال غے  علاوه ديگر وی  تها۔ اس دوره گو مقصد تهو جے  
 ووٹينگ غی شرح نانہہ ريکارڈ توڑ اضافو آنيو جا ئے۔

<><><><><><><><><> 
SVEEP Poonch 

رواں  عام انتخابات مانہہ زياده تيں زيا ده ووٹ پان  واسطے راغب کرن غی  خاطر ضلع   
چناؤ حُکام  نے سويپ پروگرام غے تحت بس اڈا پونچه مانہہ اس با رے   رقص غو انعقاد  

کيو۔ ووٹراں غو دهيان  ووٹ پان آلے پا سے لان واسطے اسکولی  بچاں  تے نوجواناں  غا  
گروپ نے  متعلقہ  گيت گا غے رقص کيو تے اتُ کول کال غا لوگ خصيری  تعداد مانہہ اکهٹا  

ہو گيا۔ تے انُہاں نانہہ ہر ووٹ غی اہميت با رے  پيغام  دتو گيو۔ اس موقع ور بچاں  نے   
ووٹاں با رے  بيداری   آلا پرچہ اتُ لوکاں نانہہ دتا۔ ان اشتہاراں  مانہہ چناؤ غا سلسلہ مانہہ  

مئی نانہہ ووٹ پان غی تا ريخ   25جانکا ری   لکهی  وی  تهی تے آتا  ضروری  اطلا ع  تے 
 وی  درج تهی۔ 

<><><><><><><><><> 
Army Painting 

ضلع راجو ری مانہہ منجا کوٹ غا گو رنمنٹ مڈل اسکول نيالی مانہہ بهارتی  فوج نے    
اسکولی بچاں  غے مابين  کرگل وجے ديوس  با رے  اک مصوری  مقابلہ  غو انعقاد کيو۔  

تانجے مُلک غا بہا در  سپوتاں نانہہ يا د کر غے علا قہ   مانہہ آپسی  ہم آہنگی  نانہہ فروغ  
دتو جا سکے۔ اس موقع ور  بچاں  نے  اپنا اپنا خيالات  رنگ برنگی تصاوير غے ذريعے  

پيش کيا  اور خصوصی  طو ر  ور مستقبل مانہہ امُيد امن تے آپسی   ہم آہنگی  جيسی    
 تصاوير پيش کی گئيں۔



<><><><><><><><><> 
Army  Interacts 

بهارتی  فوج  نے ضلع راجو ری  غا بڑی   درہال پنچائيت گهر مانہہ سابقہ   پنچ تے   
سرپنچاں غی  ميٹنگ غو انعقاد کيو۔ اس ميٹنگ مانہہ فوج غی طرفوں  چلايا جا رہيا  نواں  

رے   روشناس کرايو گيو۔ اور ان  نانہہ سرکا ر غی  طرفوں  چلائی جا رہی  کماں با  ترقياتی 
فلائی اسکيماں غی   جانکا ری  دتی گئی۔ اس موقع ور  موجو د پنچاں سرپنچاں نے  پين  غا  
پانی  تے سڑکاں  غی  خستہ   حالی  نانہہ بہتر بنان غی  اہميت نانہہ وی  اجُاگر کيو  کيو اور  

فوج نے  يقين  دہانی کرائی جے  تمام ممکنہ  اقدامات چاه غے ان مشکلات غو ازَالو کيو جا   
 ئے گو۔ 

<><><><><><><><><> 
DPO Poshan 

ضلع پروگرام افسر کٹهوعہ نے گذشتہ کل ہيرا نگر مانہہ کئی آنگن واڑی  مراکز غو دورو   
لايو۔ اس دوراه  غے   دوران  مذکو ره  مراکز ور بنيا دی   سہوليات تے کهان پين غا سازو  

سامان غو جائزو ليو گيو۔اور اس غے علا وه مستفيداں نانہہ تازه گرم کهانا غا معيا ر ور وی  
تبادلہ خيال کيو اور انُہاں نے آنگن واڑی مراکز ور بچاں غی تعليم تے ديکه ريکه غی    

 اہميت ور وی   زور  دتو۔ 
<><><><><><><><><> 

ANMT Doda Dengue Day 
نانہہ منان  غا سلسلہ مانہہ اے  اين ايم ٹی   اسکول ڈوڈه  مانہہ   2024قومی  ڈينگو تہاڑه   
ضلع صحت سو سائيٹی   ڈوڈه غا جهنڈا تلے ضلع  مليريا يونٹ غی طرفوں  گذشتہ روز اک  

بيداری   پروگرام تے مباحثہ غو انعقاد  کيو گيو۔ کا ر گزار چيف ميڈيکل افسر ڈاکٹر عبدالغفور  
احمد نے  اس موقع ور  مہمان خصوصی تها۔ اس موقع ور  اتُ بولتاں واں  عہديداراں  نے   

اس تہاڑه غی  اہميت با رے  دستاں   ڈينگوں تيں بچن با رے  تدابير نانہہ اجُاگر کيو۔ تے  
کہيو جے  کس  طرح غو اک  پروگرام  چيف ميڈيکل افسر کٹهوعہ   غا دفتر مانہہ وی  منعقد  

 کيو گيو۔ 
<><><><><><><><><> 

 اس غے نال ہی خبراں غو يوه بليٹن ختم ہوؤ۔ 


